
L’aspre fureur de mon mal vehement

Si hors de moy m’estrange et me retire
Que je ne scay si ¢’est moy qui soupire,
Ny en quel point m’a reduit mon tourment.
Suis-je mort ? non, j’ay trop de sentiment,
Je sen trop bien mon douloureux martire.
Suis-je vivant ? las ! je ne le puis dire
Estant privé d’ame et d’entendement.
Seroit-ce un feu qui me brusle ainsi I’ame?
Ce n’est point feu, j’eusse estaint toute flamme
Par le torrent qui de mes deux yeux sort :
Helas, comment faut-il que je 1’appelle ?
Ce n’est point feu que ma douleur cruelle,
Ce n’est point vie, et si ne n’est point mort.

